
காங்கிரஸ் ஏன் இந்த அளவு 

சோர்ந்துபோயிருக்கிறது

- அருண் ஜேட்லி
எதிர்கட்சித் தலைவர் (மாநிலங்களவை))

. கடந்த வாரம் நான் தெரிவித்த இரண்டு கருத்துகளை நினைவுபடுத்த 
விரும்புகிறேன். முதலில் காங்கிரஸ் கட்சி, 2014 தேர்தலை செயலூக்கத்துடன் 
எதிர்கொள்வதற்கான மனோதிடத்தை இழந்துவிட்டது. அது தன்னைத் தானே 
போட்டியிலிருந்து வெளியேற்றிக்கொள்கிறது.  இரண்டாவதாக டிசம்பர் 8 2013 அன்று 
வெளியான சட்டமன்ற தேர்தல்களின் முடிவுகள் ஐக்கிய முற்போக்குக் கூட்டணியை 
நொண்டிப் பறவையிலிருந்து உயிரற்ற பறவையாக  மாற்றிவிட்டன. என்னுடைய இரண்டு 
கருத்துகள் இப்படி இருந்தாலும் எனது அரசியல் அனுபம் காங்கிரஸ் இதை எதிர்த்துப் 
போராடவாவது முயற்சிக்கும் என்று சொல்லியது. மீண்டெழுதல், இந்திய அரசியலின் 
இன்றியமையாத குணாம்சம் ஆகும் 

ஆனால் எதிர்மறையான சூழலில் போராட முடியாமல் தவிக்கும் 

காங்கிரஸின் இயலாமை என்னை ஆச்சரியத்தில் ஆழ்த்தியுள்ளது.  

வழக்கமான. சந்திப்புக் கூட்டங்கள் மத்திய அமைச்சரவையின் வாராந்திர கூட்டங்களில் 
கோப்புகளை அடுத்த நிலைக்குக் கொண்டுசெல்வதற்கான ஒப்புதல்கள் ஆகியவை 
தவிர அரசு ஒட்டுமொத்தமாக செயலிழந்துவிட்டது. அமைச்சர்களின் திமிர்பிடித்த 
எதிர்வினைகளையும் ஊதிப் பெரிதாக்கும் டுவீட்டுகளையும்கூடக் காணவில்லை 
பிரதமர் அலுவலகத்தின் அரசியல் சாராத அணுகுமுறையை சில அமைச்சர்கள்  தனிப்பட்ட 
முறையில் சுட்டிக்காட்டுகிறார்கள். வேறு சிலர் “யார் சொன்னாலும் கேட்பதில்லை”” என்று 
புலம்புகிறார்கள். 

பாரதிய ஜனதா கட்சியில் இருக்கும் நாங்கள் 1997, 1998 மற்றும் 1999 

ஆகிய ஆண்டுகளில் மட்டுமே ஆட்சியில் இருந்திருக்கிறோம்.   1989இல் 

அமைந்த அரசுக்கு குறுகிய காலத்துக்கு வெளியிலிருந்து ஆதரவு 

கொடுத்தோம்.  மற்றபடி எதிர்கட்சி வரிசையிலேயே இருந்திருக்கிறோம். 

1984 மக்களவைத் தேர்தல் 2 தொகுதிகளில் மட்டுமே வென்றோம். 

இதுவே எங்கள் அரசியல் வரலாற்றில் மிக மோசமான காலகட்டமாகும்.  



ஆனால் அப்போதுகூட நாங்கள் எங்களது கொள்கைகளை 

விட்டுக்கொடுக்கவில்லை. மனோபலத்தை விட்டுவிடவில்லை. எதிர்த்துப் 

போராட நாங்கள் ஒரு நாளும் தயங்கியதில்லை. 2004 தேர்தலில் 

தோற்றபோது கூட நாங்கள் களத்தில் இறங்கிப் போராடினோம். எங்கள் 

செயல்பாடு பெருமைகொள்ளத்தக்கதாகவே இருந்தது. . கம்யூனிஸ்ட் 

கட்சி சில மாநிலங்களில் மட்டுமே செயல்படுகிறது. அவர்களது தேசிய 

பலம் மிகக் குறைவானதுதான். இருப்பினும் அவர்கள் குறிக்கோள் சார்ந்து 

போராடுகிறார்கள். 

ஏன் இன்று காங்கிரஸ்காரர்கள் இந்த அளவு 

சோர்ந்துபோயிருக்கிறார்கள்? நெடுங்காலம் ஆட்சியில் இருந்துவிட்டதால் 

ஆடசியில் இல்லாமல் அவர்களால் காலம் தள்ள முடியாது என்பதாலா?  

திமிர்பிடித்த நடத்தை, ஊழல்கள் மற்றும் சிபிஐ உள்ளிட்ட அமைப்புகளை 

தவறாகப் பயன்படுத்தியதாலா? பதவியில் இல்லாவிட்டால் அவர்களின் 

பதில்கூறும் பொறுப்பு அதிகரித்துவிடும் என்ற உண்மை அவர்களை 

பயம்கொள்ளச் செய்திருக்கிறது.  பல அமைச்சர்கள் மே 2014க்குப் பிந்தைய 

வாழ்கையை திட்டமிட ஆரம்பித்துவிட்டாஎர்கள்.   அவநம்பிக்கை அவர்களின் 

மனநிலையை ஆக்கிரமித்துள்ளது. கடந்த சில மாதங்களில் ஐக்கிய முற்போக்கு 

கூட்டணி எடுத்த ஏதேனும் ஒரு முடிவை யாராவது நினைவுபடுத்திச் 

சொல்ல முடியுமா? என்ன தவறு நடந்தது என்று பரிசீலித்துப்பார்க்க 

காங்கிரஸ்காரர்கள் தயாராக இருக்கிறார்களா?

குடும்ப அரசியலை ஊக்குவிக்கும் கட்சிகளின் பிரச்சினை 

என்னவென்றால் எந்தக் காலத்திலும் அந்தக் கட்சியின் தலைமையை 

கவனித்துக்கொள்ளும் குடும்பத்தின் சமகாலத் தலைமுறை எந்த 

அளவுக்கு பலம் பொருந்தியதாக உள்ளது என்பதே கட்சியின் பலத்தைத் 

தீர்மானிக்கிறது.  பண்டிதர் ஜவஹர்லால் நேருவால், இந்திரா காந்தியால் தங்கள் 

கட்சியை தங்கள் சொந்த பலத்தைக் கொண்டு சுமக்க முடிந்தது. தலைமை ஏற்றிருக்கும் 
சமகாலத் தலைமுறைக்கு அந்த ஆற்றல் இல்லை என்றால் கட்சி சீரழிந்துவிடுகிறது. 
குடும்பத்தின் சமகாலத் தலைமுறைக்கான கவர்ச்சியின் போதாமையும் இதற்குக் 
காரணமாகிறது.   வரையறுக்கப்பட்ட கொள்கைகள், பல்முனைத் தலைவர்கள் 



ஆகியவற்றுடன் அமைப்புரீதியாக இயங்கும்  கட்சிகள் மோசமான சூழிநிலைகளிலும் 
நிலைத்து நிற்கின்றன. . ஆனால் குடும்பத்தைச் சார்ந்திருக்கும் கட்சி குடும்பத்துடன் 
மிதந்துகொண்டிருக்கும் அல்லது மூழ்கிவிடும்.  

